
				এই পাতাটির মুদ্রণ সংশোধন করা প্রয়োজন। 
তুমি বলে বসলে ওটা ঠাট্টা— আর যদি উলটো হত, ফৰ্দ্দটা যদি তোমার নিজের ভোজের জন্যে হত তাহলে কিছুতেই ঠাট্টা বলে মনে করতে না। এমনতর নিজের সুবিধা বিচার করে তুমি যদি ঠাট্টা বুঝতে আরম্ভ কর তাহলে তোমার সঙ্গে ঠাট্টা বন্ধ করতে হবে।
সামনে তোমার পরীক্ষা”— এখন দিনরাত তোমার মাথায় সেই ভাবনা লেগে আছে, তুমি এখন ভানুদাদার দিকে ফিরেও তাকাবে না— অ্যালজেব্রা নিয়ে পড়ে থাকবে। তোমার ভয় হবে আমার কাছে থাকলে পাছে তোমার নামতা ভুল হয়ে যায়, আর পাছে animal বানান করতে গিয়ে annie mull লিখে বস। এই কথা মনে করেই আমি উদাস হয়ে একেবারে অজাস্তা {য) গুহার মধ্যে চলে যাচ্ছিলুম। তুমি যদি আমাকে আটকে বাখতে চাও তাহলে কিন্তু অ্যালজেব্রার বইখানা তোমায় ব্যাগের মধ্যে লুকিয়ে রাখতে হবে। তুমি হঠাৎ এসে পিছন দিক থেকে আমার চোখ টিপে ধরতে চাও— আলজেব্রার {য] বইখানা হাতে থাকলে কি করে চোখ টিপবে? আর যদি জিওমেট্রি হাতে নিয়ে আমার চোখ টিপে ধর তাহলে আইসসিলিস্ ট্রাইঅ্যাঙ্গলের খোচা লেগে আমার চষমা ভেঙে যাবে। দেখ এবারকার চিঠিতে তোমাকে একটুও ঠাট্টা করি নি— ভয়ঙ্কর গম্ভীর ভাষায় তোমাকে লিখলুম। তুমি পরীক্ষা দিতে যাচ্চ আমি কোনোদিন পরীক্ষা দিই নি— এই জন্যে ভয়ে সন্ত্রমে ভক্তিতে শ্রদ্ধায় আমার মুখ থেকে একটিও ঠাট্টার কথা বেরতে চাচ্চে না— আমি নতশিরে এই কথাই কেবল আবৃত্তি করচি
যা দেবী পাঠ্যগ্রন্থেযু ছাত্রীরূপেণ সংস্থিতা নমস্তস্যৈ নমত্তস্যৈ নমত্তস্যৈ নমোনমঃ ।
ইতি ১লা আশ্বিন ১৩২৮
ভানুদাদা

	        এই পাতাটি অন্য কোনো ভাষায় উপলব্ধ নয়।

